
				এই পাতাটির মুদ্রণ সংশোধন করা প্রয়োজন। 
> ○ミ রামায়ণ ।
রামকে দেখিবামাত্র আমার মনে পূৰ্ব্ববৈর ও পূর্বপ্রহার স্মরণ হইল। তখন আমি কিছুমাত্র বিচার না করিয়া উইকে তাপসবোধে বিনাশার্থ মহাক্রোধে ধাবমান হইলাম ।
ইত্যবসরে রাম ধনু আকর্ষণ পূর্বক তিনটি শাণিত শর নিক্ষেপ করিলেন । ঐ সকল বৃজসংকাশ ভীষণ শোণিতপায়ী শর মিলিত হইয়া বায়ুবেগে আগমন করিতে লাগিল । আমি রামের বিক্রম জানিতাম, এবং পূর্ব হইতেই বিশেষ শঙ্কিত ছিলাম, এক্ষণে গৃঢ় অপকারার্থী হইয়া তথা হইতে কিঞ্চিৎ অপ সৃত হুইলাম। আমি অপসৃত হইবামাত্র ঐ দুইটি রাক্ষস বিনষ্ট হইয়া গেল । রাজনৃ! তৎকালে এই রূপেই ঐ শরপাত হইতে মুক্ত হইয়া, কথঞ্চিৎ প্রাণ রক্ষা করিয়াছিলাম ; পরে যোগী তাপস হইয়া, এই স্থানে একান্তমনে প্রত্ৰজ্যা অবলম্বন করিয়া আছি। বলিতে কি, আমি তদবধি প্রতি বৃক্ষেই চারবসন শরাসনধারী রামকে পাশহস্ত রূভান্তের ন্যায় দেখিতে পাই । ভীত হইয়। সতত যেন সহঅ সহস্র রামকে প্রত্যক্ষ করি, এবং সমস্ত অরণ্যই যেন আমার রামময় বোধ হয় । আমি স্বপ্নযোগে উইকে দেখিবামাত্র অচেতনে চমকিত হইয়া উঠি । যেখানে কিছু নাই সেখানে উহাকেই দেখি ; এবং রত্ন ও রথ প্রভৃতি রকারাদি নামেও আমার হৃৎকম্প উপস্থিত হয় । ফলত রামের প্রভাব আমার কিছুমাত্র অবিদিত নাই, তাহার সহিত যুদ্ধ করা তোমার

	        এই পাতাটি অন্য কোনো ভাষায় উপলব্ধ নয়।

